Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 16eg o Chwefror 2010, yn Y Sefydliad Coffa Llanrug.
1. Croesawodd GH bawb i’r cyfarfod yn enwedig Chris Jones (CJ) a Richard Robinson (RR) o glwb peldroed Llewod Llanrug..
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Eryl Roberts (ER), Cyngh. Delyth Tomos (DT), Cyngh. Brian Jones (BJ), Cyngh. Alan Pritchard (AP), Cyngh. Meirwen Lloyd (ML), Cyngh. Hefin Jones (HJ), ac Emma Williams (clerc). 

Hefyd yn bresennol am eitem 3 – Chris Jones (CJ) a Richard Robinson (RR) – Ysgrifennydd a Chadeirydd Clwb Peldroed Llewod Llanrug ac yn bresennol am eitem 4: Clive Price (CP) Swyddog Gorfodaeth Gwastraff a Strydoedd Cyngor Gwynedd.
Ymddiheuriadau: Cyngh. Clifford Williams (CW), Cyngh. Derfel Jones (DJ), Cyngh. Nan Humphreys (NH), Cyngh. Rhian Thomas (RhT) a’r Cyngh. Meryl Green (MG).
3. Sgwrs gyda chynrychiolwyr o Glwb Pedroed Llewod Llanrug:    Dechreuodd RR drwy egluro cynlluniau y clwb i brynu ‘container’ i’w roi ym mharc chwarae Nant y Glyn er mwyn cadw offer hyfforddi y clwb yn lle eu bod yn cael eu cadw ar draws y pentref yn siediau’r rheolwyr. Eglurodd fod offer wedi mynd ar goll yn y gorffennol oherwydd hyn ac y byddai cadw’r offer mewn un man canolog yn hwyluso rhannu’r offer rhwng timau. Dywedodd RR fod goliau presenol y cae yn fetel a’u bod yn cael eu defnyddio gan rai o’r pobl ifanc i dorri’r poteli gwydr sydd yn arwain at brif problem y cae. Dywedodd ef y byddai’r clwb yn dymuno tynnu’r goliau hyn a chael rhai plastic yn eu lle a fyddai yn cael eu cadw yn y container pan na fydd y Llewod yn defnyddio’r cae. 

Dywedodd mai cynlluniau tymor byr yw hyn, ac aeth ymlaen i egluro mai cynlluniau hir dymor y clwb yw i brynu container llawer mwy a fyddai yn darparu ystafelloedd newid a thoiledau i’r timau. Byddai hyn yn bennaf defnyddiol ar gyfer y timau merched sydd ganddynt.
Holodd AP sut y byddent yn sicrhau na fyddai’r plant yn gallu dringo i fyny’r container. Dywedodd RR y byddent yn rhoi paent gwrth fandalaidd arno a fyddai gobeithio yn atal hyn. Trafodwyd lleoliad y container. Dywedwyd y byddai’r container yn cael ei leoli yn y gongl dde fel mae rhywun yn dod trwy’r giat fawr. Byddai hyn yn sicrhau na fyddai lle i’r plant guddio tu ôl nac i’r ochr dde i’r container a fyddai felly ond yn gadael yr ochr chwith i’r container gan y byddai’r blaen yn wynebu’r cae a chefn tai Ffordd yr Orsaf. Cytunwyd y byddai’r fan hon y man gorau i’w leoli. Cytunwyd na fyddai’r Llewod yn rhoi cais cynllunio i fewn i Gyngor Gwynedd heb i’r Cyngor Cymuned ei weld yn gyntaf. 

Dywedodd CC fod disgyblion Ysgol Brynrefail yn mynd i’r cae chwarae amser cinio ac yn taflu eu sbwriel yno. Penderfynwyd ysgrifennu at y Prifathro i’w wneud yn ymwybodol o hyn.
Cytunodd pawb mewn egwyddor i gymeradwyo cais y Llewod i osod y container. Ond, fe fyddai hyn yn dibynnu ar y cais cynllunio.

Diolchodd GH i’r ddau am fynychu a gadawsant y cyfarfod (RR,CJ).

4. Sgwrs gyda Clive Price o Cyngor Gwynedd: Croesawyd Mr Clive Price (CP) i’r cyfarfod, Swyddog Gorfodaeth Gwastraff a Strydoedd, Cyngor Gwynedd, sydd wedi ei leoli yng Nghibyn. Dechreuodd ef drwy ddweud bod bâw ci yn broblem fawr trwy Gwynedd ac nid yn unig yn y gymuned hon. Mae hyn yn waeth ers y Nadolig am ryw reswm. Dywedodd fod 40 tocyn wedi eu rhoi allan ers mis Medi 2009, gydag 1 ohonynt yn Llanrug. Dywedodd mai tîm bach iawn ydynt ac mae’n rhaid i’r gymuned fod yn barod i ddatgelu enwau’r troseddwyr cyn y byddent yn gallu gweithredu. Y rhif i alw yw: 01766 771000 a gofyn am Tim Gorfodaeth Gwastraff.  
Eglurodd CP fod Cyngor Gwynedd yn cymryd y broblem o ddifrif ac wedi prynu 60 o finiau bâw ci, 500 arwydd a 500 o declynnau i gario bagiau sbwriel ar dennynau cŵn. Dywedodd fod 2 fin wedi ei glustnodi i bentref Llanrug hyd yma.

Holodd ML os oedd gan yr adran lenyddiaeth i ddelio gyda hyn. Dywedodd CP fod y Swyddog Trefi Taclus yn gweithio ar godi ymwybyddiaeth o’r broblem hon ar hyn o bryd. Gofynnodd wedyn pa mor aml mae’r tîm yn mynd o gwmpas yr ardal – dywedodd CP eu bod yn gwneud hyn yn barhaol gan edrych am sbwriel yn ogystal a bâw ci. 

Gofynnodd GH beth oedd hawliau cŵn ar gaeau chwarae. Dywedodd CP nad oedd hawliau os nad yw’r caeau yn gaeau ysgol. Pan mae problem gyda chŵn ar gaeau ysgolion, yr Adran Addysg sydd yn delio gyda’r mater. Dywedodd fod un perchennog wedi mynd i’r llys oherwydd hyn. Gofynnodd ER os y byddent yn gallu plismona yn y pentref. Ategodd AP hyn am Cwm y Glo. 

Penderfynwyd ysgrifennu at yr Adran i ofyn am 2 fin baw ci i Cwm y Glo a 2 arall i Llanrug

Holodd AJ am fâw ceffylau gan fod hyn yn broblem hefyd yn enwedig ar y palmant rhwng Cwm y Glo a Llanrug. Dywedodd CP nad oedd yn rhaid clirio hwn gan nad oedd yn erbyn y gyfraith i’w adael. 

Aethpwyd ymlaen i drafod problem sbwriel y gymuned. Holodd GH pwy oedd yn gyfrifol am glirio pendraw cae Glanmoelyn. Dywedodd CP y byddent hwy yn mynd yno i archwilio’r safle a’i basio ymlaen wedyn i adran arall. Dywedodd fod dirwy o hyd at £1,000 am beidio a chlirio bâw ci, hyd at £2,500 am adael sbwriel ond hyd at £50,000 neu garchar am dipio. Dywedodd ML y byddai yn syniad i godi ymwybyddiaeth o hyn er mwyn atal troseddwyr. 

Cyn gadael, pwysleisiodd CP eto pa mor bwysig oedd hi i ffonio’r adran gydag enwau’r troseddwyr er fod hyn yn dasg anodd i gymdogion ei wneud. Diolchodd GH i CP am fynychu, a gadawodd y cyfarfod.
5.
Datgan Buddiant Personol: I’w datgelu fel y maent yn codi.
6.
Cadarnhau Cofnodion:. Cadarnhawyd cofnodion Ionawr. Cynnigwyd gan ER ac eilwyd gan AP. 
7.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd ML ei bod wedi mynychu cyfarfod Un Llais Cymru a’u bod yn ceisio annog pawb i redeg yn y ras ‘Race for Life’ a fydd yn cael ei chynnal yng Nghaernarfon, a fyddai yn agored i ferched a dynion y tro hwn. Roedd y trefnwyr yn gobeithio cael tua 20 tîm o bobl i helpu trefnu’r diwrnod. Rhoddodd y manylion canlynol i bawb eu nodi: 26 a 27 Mehefin, 2010, Treborth – Katherine 07816 226862. Dywedodd hefyd fod Un Llais yn ceisio cael mwy o bobl i fynychu’r cyfarfodydd a holodd os oedd y Clerc wedi cofrestru gyda’r wefan. Atebodd y clerc ei bod yn cael sawl ebost gan Un Llais o ganlyniad i gofrestru gyda hwy. 

· Darllenodd GH yr ymateb a ysgrifennodd i’r wraig a oedd wedi cwyno am gyflwr cae chwarae Nant y Glyn
8.
Gwelliannau i Barc Chwarae Cwm y Glo: Dywedodd BJ fod y pensaer wedi cael prisiau am y gwaith ac y byddai yn mynychu cyfarfod nesaf y Cyngor. Dywedodd y clerc ei bod wedi trefnu i Dylan Williams o Asiantaeth yr Amgylchedd i ddod i’r cyfarfod nesaf, ond y byddai yn ceisio ei ohirio tan 8 o’r gloch. 

Eglurodd AP fod yn rhaid gwario’r grant Trefi Taclus erbyn 31ain o Fawrth, ond nad oedd yn rhaid hefyd gorffen y gwaith erbyn hyn. Dywedodd y byddai’r gwaith yn cael ei wneud ar ôl y Pasg gan fod y Prifathro i ffwrdd o’i waith tan hyn ac fe fydd y tywydd gobeithio yn well erbyn mis Ebrill.
9.  Caeau chwarae Llanrug: Glanmoelyn: Dywedodd GH fod cyfarfod cyhoeddus     wedi cael ei gynnal a bod yr Heddlu wedi bod yno. Dywedodd mai siomedig iawn oedd y nifer o rieni a ddaeth i’r cyfarfod, ond roedd hi yn galonogol clywed fod gan yr Heddlu bellach mwy o bwerau i gymryd poteli oddi wrth rhai yn yfed yn gyhoeddus. Eglurodd GH hefyd ei fod wedi cael prîs am ffens ddur rhwng y cae a’r Hen Ysgol Gynradd o £4k a’i fod yn disgwyl am brîs arall. Penderfynwyd fod hyn yn ddrud, ond am ei fod yn mor bwysig, penderfynwyd i wario hyd at hyn, ond na fyddai hyn yn cael ei wneud cyn cael ail brîs. 

Penderfynwyd y byddai yn dda gofyn am sylwadau rhieni Glanmoelyn am y datblygiad, cael enwau i ddangos diddordeb yn hyn ac i drafod eu syniadau mewn cyfarfod gyda cwmni GL Jones. Dywedodd HJ y byddai yn rhai dilyn i fyny ein cŵyn am Celtic Windows gyda’r ‘Health & Safety Executive’. Roedd hi yn bwysig nad oedd hyn yn cael ei anghofio a bod y Cyngor yn ymwybodol o’r deddfau er mwyn gallu gweld oes ydynt yn cael eu torri. 

Cytundebau Torri Gwair: Dywedodd y clerc ei bod wedi cysylltu gyda’r contractwyr torri gwair. Roedd Mr Lewis yn barod i wneud y gwaith am yr un prîs a llynedd ond roedd Mr Jones yn dweud y byddai yn rhaid iddo godi’r prîs £20, o £150 i £170 y toriad am y caeau chwarae. Byddai hyn yn golygu £400 o godiad mewn blwyddyn - £200 y cae. Oherwydd safon uchel ei waith, penderfynwyd awdurdodi hyn – Cynnig ER, Eilio AJ. 

Dywedodd y clerc fod Mr Owen hefyd wedi datgan diddordeb i dorri’r llwybrau eto eleni am £20 yn fwy. Ond, yn dilyn llythyr a dderbyniwyd gan Cyngor Gwynedd ers y drafodaeth honno (gweler eitem 20(a) (iv)), fe fyddai yn rhaid trafod eto gyda Mr Owen. Roedd Cyngor Gwynedd wedi ein hysbysu na fyddent ond yn talu am dorri llwybrau category 1 a 2 oddi fewn i’r gymuned, ond roedd cytundeb Mr Owen hefyd yn cynnwys llwybrau mewn categoriau eraill. Dywedodd y clerc nad oedd yn gwybod pa lwybrau oedd rhain a cytunodd HJ i’w chynorthwyo. Penderfynwyd gadael y mater nes y byddai HJ wedi cael cyfle i edrych ar y llwybrau a gadael i’r clerc wybod pa lwybrau ar restr Mr Owen oedd yn cael eu heffeithio. 

10.
Llwybrau Cyhoeddus: Gweler eitem 9 uchod.
11. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor
      Sir a drafodwyd gan y Cyngor Cymuned mewn cyfarfodydd blaenorol:

CANIATAU A GWRTHOD:

· Dim.

Ceisiadau o’r newydd:

· C09A/0388/23/LL: Estyniad i’r cwrtil – 2 Fron Oleu, Ceunant (cynlluniau diwygiedig): Datganodd DT ddiddordeb. Penderfynwyd ateb fel o’r blaen: Dim gwrthwynebiad am yr adeilad ond angen tynnu sylw Cyngor Gwynedd am y broblem dŵr sydd yno ers i’r adeiladu gychwyn yno. Cynnig ER, Eilio AP.
Cododd BJ gais cynllunio Mae Carafannau Brynteg oedd wedi ei drafod misoedd yn gynharach. Cadarnhawyd fod y Cyngor wedi ei wrthwynebu ar sail gorddatblygu ac y byddai’r datblygiad newydd yn weladwy o’r ffordd ac na fyddai’r ffordd i’r maes yn addas i gymaint o geir a fyddai’r datblygiad yn ei ddenu.

12.
Cyllideb:
(a)Taliadau:
Eco’r Wyddfa


100884            £650.00

Cyllid Y Wlad


100885
£160.60

Cyflog Clerc – Ionawr 2010
100886
£264.16

Ad-daliad am Inc

100887
  £65.42


Cylch Meithrin Llanrug
100888
£650.00






         £1,790.18
(b)Derbyniadau: 
Llog cyfrif cadw
 
    
           £1.77



Cyngor Gwynedd – Llwybrau
    £1,230.00




Grant Trefi Taclus


    £2,582.97




Grant First Hydro


  £16,500.00



Incwm Angladdau


         £50.00








£20,3643.74
(c) Ceisiadau am gymorth: 

· Llewod Llanrug: Penderfynwyd rhoi £650 i’r Clwb gan fod dros 200 o blant y gymuned yn cael budd o’r clwb. Cynnig AJ, Eilio ER. 
Ymddiheurodd AP a gadawodd y cyfarfod.

(ch) Adroddiad Ariannol: Cyflwynodd y clerc yr adroddiad.
(d)
Adroddiad yn erbyn y gyllideb: Cyflwynodd y clerc yr adroddiad. Roedd gwariant yn debyg i’r gyllideb o ddiystyru’r grantiau ychwanegol a dderbyniwyd yn ystod y flwyddyn.
(dd) Cyllideb Ddrafft 2010-11: Trafodwyd y gyllideb ddrafft. Penderfynwyd ei mabwysiadu am 2010/11 (wedi ei newid am y cynnydd yn y cytundeb torri gwair – eitem 9 uchod): Cynnig BJ, Eilio AJ.

13.
Y Fynwent:

i. Diogelwch – Dim. 
ii.
Cyffredinol: Dywedodd HJ ei fod yn y broses o drafod gwagio biniau’r fynwent gyda Steffan Jones o Cyngor Gwynedd. Byddai yn adrodd am hyn yn y cyfarfod nesaf. Gweler eitem 9 am y gytundeb torri gwair.
     iii.
Incwm Angladdau – £50.
14.
Heddlu: Dim i’w nodi. 
15.
Materion gan y Cynghorwyr: 
· Dywedwyd fod tyllau drwg ar y ffordd yng Nghrawia yn dilyn yr eira. Penderfynwyd cwyno am hyn. Hefyd dywedodd ER fod cyffordd Ffordd Glanmoelyn a Ffordd Glanffynnon yn dal i fod gyda problem dŵr yn dilyn tywydd gwlyb. Penderfynwyd cwyno wrth yr Adran Briffyrdd am hyn.
16.
Asesiad Risg 2009-10. Dywedodd GH y byddai ef a’r clerc wedi gwneud hyn erbyn y cyfarfod nesaf. 
17.
Adolygu Rheolau Mewnol 2009-10. Dywedodd GH y byddai ef a’r clerc wedi gwneud hyn erbyn y cyfarfod nesaf.
18.
Adolygu Rheolau Sefydlog y Cyngor. Dywedodd GH y byddai ef a’r clerc wedi gwneud hyn erbyn y cyfarfod nesaf.
19.
Cofrestr Materion Agored: Dosbarthwyd copi o’r cofrestr i bawb edrych drosto gartref a dod ag unrhyw sylwadau gyda hwy i’r cyfarfod nesaf.

20.
     Gohebiaeth:
(a) Oddi wrth Cyngor Gwynedd:

Cyfadran Adnoddau:

· Gorchymyn ger Bryn Gro, Cwm y Glo: Nodwyd y gorchymyn.
Democratiaeth a Chyfreithiol:

· Eisiau barn Cynghorau Cymuned ar gyfarfodydd a gynhaliwyd yn ddiweddar rhwng Cyngor Gwynedd a’r Cynghorau Cymuned:Penderfynwyd ei adael. Doedd neb wedi bod yn y cyfarfod. Penderfynwyd y byddai rhywun yn ceisio mynd y tro nesaf.

Datblygu:

· Mr Dafydd Einion Jones – gofyn i’r Cyngor gwblhau holiadur. Roedd y dyddiad wedi bod. Penderfynwyd peidio a chwblhau’r holiadur gan ei fod yn anodd ei ateb ar ran grŵp fel y Cyngor. 

(b) Eraill:

(i)
Llythyr gan Cylch Meithrin Llanrug yn diolch am y grant. 

(ii) 
Ombwdsman – Llyfrynau am sut i gwyno. 

(iii)
C&M Pritchard – hysbysu o fusnes newydd – Cynnal a Chadw Eiddo a Thirlunio: Penderfynwyd i wneud nodyn ohonynt os yn mynd allan i dendr yn y dyfodol.

(iv) Cynulliad Cymru – Ymgynghoriad ar Reoliadau Cyfrifon ac Archwilio. Penderfynwyd y byddai’r clerc yn edrych arno.
(v) Cynulliad – Adolygu’r Rheoliadau ar Lwfansau Aelodau. 

(vi) Cyngor Iechyd Cymuned: Datganiad terfynol ar strwythyrau a chynghorau iechyd cymuned. 

21.
Materion Eraill:

· Llongyfarchwyd DT ar ennill ei doethuriaeth Ed.D yn ddiweddar.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Fawrth 2010, Ysgol Gynradd Cwm y Glo. 

